
Rekai o ne a rata ho 
ja dipanekuku ho 
fetisa ntho tsohle 

lefatsheng.



O ne a rata 
dipanekuku haholo.  

A hana ho ja dijo  
tse ding! 



Mme wa Rekai a 
re, “Eja dijo tse 

loketseng 
mmele. Eja 

meroho le ditholwana! 
Ebile o se ke wa lebala 
ho nwa metsi le lero.”



Empa Rekai a sisinya 
hlooho a latola a re,  

“Le kgale!  
Ha ke batle. 

Dipanekuku ke 
tsona feela tse 

lokileng!”



Yaba mmae o tla ka 
leano. “Ke a tseba 
hore ke tla mo fumana 
jwang hore a je dijo tse 

loketseng mmele!”  
a realo. 



A duba sehlopha sa 
dipanekuku tse 

ikgethileng wmme a 
di kopanya le motswako o 

tsejwang ke yena feela.



Mme a mo shebella ha 
a ntse a di hlafuna 
a phaka, mme o 
ne a thabile haholo. 



Ha nyenyane mme a 
keketeha a nahana 
hore hona ho 
hotle. Rekai o ne 
a sena lesedi hore o 

qeta ho ja eng!



Yaba, ka tsatsi le leng, 
Rekai a kgaoletsa mmae 
a kopanya panekuku le 
mokopu mme a makala 

haholo. “Lekunutu la 
hao la motswako ke 

moroho?” o realo  
a lla.



Ho fihlela jwale 
Rekai o natefelwa ke 

dipanekuku, mme tsatsi 
le leng le le leng Mme o 
eketsa ka metswako e 

monate ya sephiri.



Nako tse ding o  
kopanya sepinitjhi.

Nako e nngwe o  
kopanya le dihwete.
Ka nako tse ding o 

kopanya monokotshwai, 
kapa tsona diapole.



Nako e nngwe 
le e nngwe ho  
ba le motswako  
o monate  
wa sephiri. 



Resepe ya panekuku e nang  
le motswako wa sephiri
1 kopi (250ml) ya folouru
1 lehe
1 kopi (250ml) ya lebese
1 kgaba (15ml) tswekere
2 dikgaba (30ml) botoro e qhibidisitsweng
letswai le lenyane
1 kgabana (5ml) mafura a oli.
Motswako wa sephiri: Seatla sa meroho e bidisitsweng mme ya  
inolwa metsi kapa ditholwana tse sitsweng tsa kgetho ya hao.

Mokgwa:
Arola bosweu ba lehe le mothwebe mme o fuduwe bosweu ba lehe ho 
fihlela le ba bonolo, jwale behella ka thoko.
Kopanya mothwebe wa lehe le tswekere, lebese, letswai le botoro.
Kenya metswako yohle e metsi mmoho le folouru ebe o a di kopanya.
Kenya meroho e bidisitsweng kapa ditholwana tse sitsweng, le bosweu 
ba lehe.
Kenya palo e lekaneng ya hlama ka hara pane e behilweng mollong o 
mahareng mme o e fetole ha e se e le bosootho ba kgauta.

Natefelwa!

